
 klix.ba

U BiH danas 1.758 novozaraženih, RS testirao osam
puta manje nego Sarajevo
U protekla 24 sata u Bosni i Hercegovini je registrovano 1.758 novih slučajeva koronavirusa nakon što je obrađeno 3.477
testova. U istom periodu od posljedica korone je preminulo 15 pacijenata.

Poređenja radi, jučer su registrovane 3.162 osobe pozitivne na koronavirus od 6.719 obrađenih testova, a prijavljeno je 17
smrtnih slučajeva.

Federacija BiH

U protekla 24 sata, Zavodu za javno zdravstvo Federacije BiH prijavljeno je ukupno 2.989 uzoraka, od čega je 1.496
pozitivno na SARS-CoV-2.

Novi slučajevi registrirani su u svim kantonima u Federaciji BiH, osim u Posavskom.

Testirano 2.748

Veliki skok broja zaraženih u Sarajevu, prijavljeno 947 slučajeva

Do sada je testirano ukupno 1.099.610 uzoraka, a SARS-CoV-2 je potvrđen kod 204.269 osoba.

U protekla 24 sata u Federaciji BiH prijavljeno je 7 smrtnih ishoda i to u Srednjobosanskom i Kantonu Sarajevo, dok je

jedan smrtni ishod prijavljen retroaktivno.

Ukupan broj smrtnih ishoda na području Federacije BiH je 7.664.

Republika Srpska

U Republici Srpskoj u posljednja 24 sata virus korona je potvrđen kod 172 osobe od 334 testirane, a preminulo je osam,
podaci su Instituta za javno zdravstvo.

Treba istaći da je u RS-u testiran jako mali broj osoba. Npr. u Kantonu Sarajevo je testirano čak 2.748 uzoraka u protekla
24 sata.

Do sada su potvrđena 99.222 slučaja virusa korona, a preminulo je ukupno 5.625 osoba kod kojih je potvrđen test na virus
korona. U RS-u, testirano je ukupno 386.085 osoba.

Ukupan broj hospitalizovanih je 503, u Univerzitetskom kliničkom centru RS-a 205, a u ostalim bolnicama 298. Na
respiratoru su 42 osobe, od kojih 32 u UKC RS-a, a 10 u ostalim bolnicama.

Brčko Distrikt

Danas je registrovano 90 novih slučajeva zaraze virusom korona nakon 154 testirana uzorka. Nije bilo smrtnih slučajeva, a
oporavilo se pet pacijenata.

Kako će se finansirati gradnja autoputa Beograd-
Sarajevo

I danas nepovoljna epidemiološka slika u BiH

